
 
 

  
  
  

Viðtakendur: 

Halla Gunnarsdóttir, formaður VR 
Eiður Stefánsson, formaður LÍV 
Jakob Tryggvason, formaður Rafiðnaðarsambandsins 

Kópavogi, 29. september 2026 

Efni: Svar Festi hf. við erindi VR, LÍV og Fagfélaganna, dags. 10. september 2026. 

Ágætu formenn. 

Festi hf. (hér eftir „Festi“ eða „félagið“) þakkar fyrir erindi VR, LÍV og Fagfélaganna til stjórnar Festi, dags. 10. 

september 2026, og fund í framhaldi þess sem forstjóri og framkvæmdastjóri fjármála- og rekstrarsviðs félagsins 

áttu með formanni og framkvæmdastjóra VR þann 21. september 2026. 

Eins og fram kom á fundinum tekur Festi undir mikilvægi þess að skapa skilyrði fyrir stöðugleika í efnahagslífinu, 

draga úr verðbólgu og vöxtum og verja kaupmátt heimilanna. Festi og dótturfélög þess gegna mikilvægu hlutverki 

í íslensku samfélagi. Stjórnendur og starfsfólk leggja daglega áherslu á góða þjónustu og hagstætt vöruverð um allt 

land, meðal annars með hagstæðum innkaupasamningum, hagkvæmum rekstri og áherslu á að vera 

eftirsóknarverðir vinnustaðir. Jafnframt þurfa félögin að bregðast við markaðsaðstæðum hverju sinni. 

Aðfangaverð, laun og vextir vega þungt í rekstrinum og hafa allir þessir kostnaðarþættir hækkað umtalsvert á 

undanförnum misserum. 

Á fundinum var farið yfir opinberar upplýsingar Hagstofu Íslands um þróun vísitölu neysluverðs. Samkvæmt þeim 

hafa þeir vöruflokkar sem helst tengjast starfsemi Festi ekki verið leiðandi í verðbólguþróuninni. Á síðustu tólf 

mánuðum hafa verðhækkanir í helstu vöruflokkum samstæðunnar verið minni en almenn verðbólga og hafa 

vörurnar því lækkað að raunvirði. Verð á eldsneyti og heimilistækjum hefur jafnframt lækkað að nafnvirði á sama 

tímabili. Sé þróunin skoðuð frá upphafi árs 2024, þar á meðal tímabilið frá gerð gildandi kjarasamninga, kemur 

einnig í ljós að tólf mánaða verðbreytingar í umræddum vöruflokkum hafa að meginstefnu verið minni en almenn 

verðbólga. Opinber gögn styðja því ekki þá ályktun að verðþróun í vöruflokkum félaga samstæðunnar hafi verið 

sérstakur drifkraftur verðbólgu á tímabilinu. 

Forstjóri og framkvæmdastjóri fjármála- og rekstrarsviðs Festi gerðu einnig grein fyrir þessum sjónarmiðum í grein 

sem birtist á vefmiðlinum Vísi þann 24. september sl. Þar var jafnframt fjallað um ákvörðun Krónunnar, 

dótturfélags Festi, um að festa verð á 647 dagvörum að minnsta kosti til áramóta, sem lið í baráttunni gegn 

verðbólgu og til að stuðla að auknum stöðugleika. Tekið var fram að verðið gæti lækkað á tímabilinu ef þróun 

gengis eða innkaupsverðs að öðru leyti gæfi tilefni til. Samkvæmt umfjöllun fjölmiðla hafa aðrir keppinautar 

félagsins á dagvörumarkaði fylgt frumkvæði Festi og boðað verðlækkanir á ýmsum dagvörum. 

Festi ræður ekki þróun ytri kostnaðarþátta á borð við aðfangaverð og vexti né meginniðurstöðum kjarasamninga. 

Innan þess ramma sem félagið getur haft áhrif á mun Festi áfram leggja áherslu á hagkvæman rekstur, góða 

þjónustu og samkeppnishæft verð og leggja þannig sitt af mörkum til aukins stöðugleika og velsældar í 

samfélaginu. Slíkur stöðugleiki krefst sameiginlegs framlags fyrirtækja, stjórnvalda og aðila vinnumarkaðarins. 

Festi lýsir yfir vilja til áframhaldandi uppbyggilegs samtals um þessi markmið. 

 
Virðingarfyllst, 

 
 
______________________ 
Ásta S. Fjeldsted, 
forstjóri Festi 


